
“PËR
MIRATIMIN E PLATFORMËS SË MONITORIMIT DHE VERIFIKIMIT
I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN

Qëllimi i këtij projektvendimi është të krijojë një platformë kompjuterike monitorimi dhe verifikimi e cila shërben si bazë për të vlerësuar arritjen e objektivave kombëtarë të efiçencës së energjisë. 
MVP, është një sistem qëndror që shërben për monitorimin planeve në kuadër të efiçencës së Energjisë apo planeve për zvogëlimin e ndryshimeve klimatike qofshin ato në nivel kombëtar, rajonal apo lokal dhe konsiston në grumbullimin e të dhënave kombëtare mbi konsumin e energjisë për çdo sektor nëpërmjet formateve vjetore të raportimit të cilat plotësohen nga konsumatorët e kryesorë të identifikuar dhe metodologjisë për llogaritjen e kursimeve. 
Objektivi që synohet të arrihet është përmirësimi i efiçencës se energjisë nëpërmjet vendosjes së rregullave normative për llogaritjen e kursimeve të energjisë duke përdorur një sërë treguesish të efiçencës së energjisë në sektorët rezidencial, shërbime, transport dhe industri, për matjen e kursimeve të energjisë dhe monitorimi i zbatimit të legjislacionit të EE dhe PEN. 

II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE 

Hartimi i këtij projektvendimi bëhet në kuadër të finalizimit të kuadrit rregullator për efiçencën e energjisë në përputhje me Acquis të BE. 

Ky projektvendim është në përputhje me dispozitat e legjislacionit në fuqi për efiçencën e energjisë dhe është përgatitur në mbështetje të pikës 6, të nenit 8, të ligjit nr. 124/2015, “Për Efiçencën e Energjisë”, i ndryshuar. Projektakti është në përputhje me politikat për efiçencën e energjisë të parashikuara në Strategjinë Kombëtare të Energjisë (SKE) si dhe në Planin Kombëtar të Energjisë dhe Klimës (PKEK). 

Hartimi i këtij projektvendimi është gjithashtu në përputhje me rekomandimet e Takimit të 13 të Nënkomitetit BE-Shqipëri të datës 30 Shtator 2021 si edhe rekomandimeve të Progres Raportit të BE-së për Shqipërinë të datës 19.10.2021, lidhur me hartimin e legjislacionit sekondar në zbatim të ligjit për efiçencën e energjisë.
III.
ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT DHE EFEKTET E PRITSHME
Shqipëria si pjesë e Traktatit të Komunitetit të Energjisë ka për detyrë të hartojë legjislacionin për efiçencën e energjisë të përafruar me legjislacionin e BE-së. 
Ligji nr. 124/2015, datë 12.11.2015 “Për efiçencën e energjisë”, i ndryshuar, është kryesisht në përputhje me Direktivën 2012/27/BE, veçanërisht si rezultat i ndryshimeve të saj të miratuara në vitin 2021. Ky ligj synon krijimin dhe zbatimin e politikave kombëtare të Shqipërisë për të promovuar dhe përmirësuar përdorimin me efiçencë të energjisë dhe përcakton objektivat përkatëse të detyrueshme për sektorin publik, privat dhe konsumatorët e mëdhenj.
Në zbatim të pikës 6, të nenit 8, të ligjit nr. 124/2015, MIE ka përgatitur projektvendimin “Për miratimin e procedurave dhe metodologjisë së ngritjes së platformës se monitorimit dhe verifikimit të kursimeve të energjisë” e cila është një bazë e centralizuar të dhënash, që shërben për të analizuar e vlerësuar arritjen objektivave të efiçencës së energjisë dhe si instrument për të hartuar raportin vjetor për progresin e zbatimit të Planit Kombëtar  dhe Klimës lidhur me dimensionin e efiçencës.
Platforma e Monitorimit dhe Verifikimit përfshin:
a) Formatet vjetorë të raportimit, të cilat plotësohen nga Konsumatorët e mëdhenj kryesorë të identifikuar në këtë vendim dhe dërgohen te Agjencia për Efiçencën e Energjisë jo më vonë se data 31 mars e çdo viti.

b) Metodologjinë për llogaritjen e kursimeve sipas Shtojcës 3.

c) Programin kompjuterik (MVP) që shfrytëzon metodologjinë e mësipërme për realizimin e procesit të raportimit.

d) Bazën e të dhënave kombëtare mbi konsumin e energjisë për çdo sektor.

Nëpërmjet kësaj platforme do të realizohet monitorimi i konsumit energjetik dhe monitorimi i zbatimit të masave për rritjen e efiçencës së energjisë duke përfshirë sektorin e ndërtesave publike apo private, sektorin e industrisë, transportin, ndriçimin publik, furnizimin me ujë dhe trajtimin e ujrave të ndotura, bujqësinë, etj.

Baza e të dhënave do të krijohet nga raportimi i mbi konsumin dhe kursimin e energjisë nga:

a. Njësitë e qeverisjes vendore;
b. Konsumatorët e mëdhenj të energjisë;

c. Shpërndarësit e energjisë dhe shoqëritë e shitjes me pakicë të energjisë;

d. Institucionin përgjegjës për statistikat;
e. Konsumatorët e tjerë të energjisë të cilëve ju kërkohet nga AEE të raportojë të dhenat energjetike.
Platforma e Monitorimit dhe Verifikimit funksionon mbi bazën e metodologjisë së llogaritjes së kursimeve e cila mbështetet në përvojat më të mira të BE-së: "Vlerësimi dhe Monitorimi i Direktivës së BE-së mbi përdoruesit fundore të Energjisë dhe Shërbimet e Energjisë (EMEEES)", synon të jetë e thjeshtë në përdorim për të gjithë kategorite e raportuesve që përcakton ky vendim.

Nëpërmjet metodologjisë për llogaritjen e kursimeve me metodën poshtë-lart, bashkëlidhur këtij vendimi, sigurohet matja dhe verifikimi i kursimeve të energjisë për të vlerësuar kursimin e energjisë dhe për të promovuar masat dhe programet më efektive për përmirësimin e efiçencës së energjisë. Treguesit e efiçences së energjisë paraqesin shkallën e kursimit të energjisë në lidhje me një vlerë reference. 
Kjo metodologji përcakton modelin llogaritës për kursimet vjetore të energjisë në rastet e Mbështjellëses së ndërtesës dhe komponentët e saj, Sistemeve të Ajrit të Kondicionuar, Sistemeve të Pompimit, Ngrohjes qëndrore, Pompave të nxehtësisë, Kaldajave, Motorëve Industrial, Ndriçimit, Lëvizjes, Impianteve fotovoltaike, Paneleve diellore termike, Pajisjeve Elektroshtëpiake, dhe Pajisjeve të kontrollit në regjimin standby në ndërtesat rezidenciale.

Formulat llogaritëse të kësaj metodologjie përdoren kryesisht për gjithë tipet e rinovimit, zëvendësimit ose konstruksionet e reja të ndërtesave ose zëvendësimin e instalimeve energjitike në ndërtesa, në sektorin e mobilitetit, sektorin rezidencial, ndriçimin rrugor dhe në edhe në sektorin industrial.
IV.
VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ky projektvendim është hartuar në mbështetje të nenit 100 të Kushtetutës dhe të pikës 6, të nenit 8, të ligjit nr. 124/2015, “Për Efiçencën e Energjisë”, i ndryshuar. 
Projektvendimi është në përputhje me legjislacionin evropian, konkretisht në përputhje me Direktivën 2012/27/BE e Parlamentit Evropian dhe e Këshillit e datës 25 Tetor 2012 mbi efiçencën e energjisë si dhe dokumentin ” Rekomandime për metodat e matjes dhe verifikimit në kuadër të direktivës 2006/32/EC për Efiçencën e Përdorimit të Fundit të Energjisë dhe Shërbimet e Energjisë”.

V.
VLERËSIMI I SHKALLËS SË PËRAFRIMIT ME ACQUIS COMMUNITAIRE (PËR PROJEKTAKTET NORMATIVE)

Projektvendimi synon të transpozojë pjesërisht legjislacionin përkatës të Bashkimit Evropian, Direktivën 2012/27/BE e Parlamentit Evropian dhe e Këshillit të datës 25 Tetor 2012 mbi efiçencën e energjisë duke krijuar një kornizë metodologjike për llogaritjen e kursimeve të energjisë nëpërmjet  një sërë treguesish të efiçencës, si dhe një platformë për monitorimin e zbatimit të legjislacionit të EE dhe PEN.
Metodologjia e llogaritjes së kursimeve bazohet në dokumentin ” Rekomandime për metodat e matjes dhe verifikimit në kuadër të direktivës 2006/32/EC për Efiçencën e Përdorimit të Fundit të Energjisë dhe Shërbimet e Energjisë”.

VI.
PËRMBLEDHJE SHPJEGUESE E PËRMBAJTJES SË PROJEKT VENDIMIT

Projektvendimi konsiston në miratimin e një platforme kompjuterike monitorimi dhe verifikimi e cila shërben si bazë për të vlerësuar arritjen e objektivave kombëtarë të efiçencës së energjisë sipas tekstit që i bashkëlidhet projektvendimit dhe si pjesë përbërëse e tij, është e ndërtuar nga 4 krerë dhe 3 shtojca teknike.

Kreu I, përcakton dispozitat e përgjithshme, qëllimin dhe përkufizimet.
Kreu II, përcakton aktorët kryesorë të cilët do të kontribuojnë në proçesin e monitorimit dhe verifikimit të platformës, proçes i cili do të udhehiqet nga Agjencia për Eficiencën e Energjisë në bashkëpunim me Ministrinë përgjegjëse për Energjinë. 
Në këtë kre përshkruhen konsumatorët kryesorë që do të kontribuojnë për furnizimin e platformës me të dhëna për konsumin e energjisë para dhe pas masave të efiçencës të cilët do të jenë konkretisht: 
a. Njësitë e qeverisjes vendore;
b. Konsumatorët e mëdhenj të energjisë;

c. Shpërndarësit e energjisë dhe shoqëritë e shitjes me pakicë të energjisë;

d. Institucionin përgjegjës për statistikat;
e. Konsumatorët e tjerë të energjisë të cilëve ju kërkohet nga AEE të raportojë të dhenat energjetike.

Gjithashtu në Kreun II, përcaktohen procedurat dhe afatet e raportimit, të cilat konsistojnë kryesisht në:

a) Paraqitjen e raporteve vjetore sipas shtojcës 1, për konsumin e energjisë sipas sektorëve në përputhje me afatet e përcaktuara në pikën 1, Kreu I.

b) Krijimin e llogarisë në programin kompjuterik MVP dhe raportojnë çdo masë të efiçencës së energjisë të zbatuar në territorin e tyre në kuadër të zbatimit të Planit Vendor të Veprimit për Efiçencën e Energjisë.

c) Punësimin e një menaxheri të energjisë të certifikuar i cili do të jetë përgjegjës për realizimin e këtij proçesi dhe përcjellin të dhënat e kontkatit për të, brenda 3 muajve nga hyrja në fuqi e këtij vendimi.

d) Dërgimin brenda datës 31 Janar të çdo viti listën e klientëve fundorë të energjisë elektrike që gjatë vitit paraardhës kanë patur një konsum më të madh se 0.5 milion kËh energji ekuivalente.
e) Raportimin e të dhënave lidhur me energjinë e humbur në rrjetin e shpërndarjes, për arsye teknike dhe joteknike duke përfshirë dhe investimet e realizuara gjatë vitit të raportimit dhe kursimet e arritura si rezultat i aplikimit të masave për përmirësimin e rrjetit elektroenergjetik në rastin e shpërndarësve të energjisë.
f) Hartimin e formateve për realizimin e pyetësorëve në nivel kombëtar me qëllim pasurimin e bazës së të dhënave kombëtare mbi konsumin e energjisë, në bashkëpunim me AEE.
g) Njoftimin e AEE-së për ti klasifikuar si konsumatorë të mëdhenj brenda 3 muajve nga hyrja në fuqi e këtij vendimi, në rastin e Konsumatorët e energjisë të cilët konsumojnë më shumë se 1 milion energji elektrike ekuivalente.
Kreu III, përcakton proceduren e verifikimit dhe regjistrimit të të dhënave nga AEE e cila harton formatin e bazës së të dhënave kombëtare të energjisë, regjistron të gjitha të dhënat e përftuara të konsumit të energjisë në bazën e të dhënave kombëtare dhe tek Progami MVP. Gjithashtu AEE, bazuar në programin kompjuterik MVP, krijon një regjistër për projektet e zbatuara që përfshin të dhënat e mëposhtme:

a) Emërtimi i masës (projektit)

b) Energjia e kursuer si rezultat i zbatimit të masës;

c) Emetimet e reduktuara të CO2

d) Kostot e masave të zbatuara.
Kreu IV, përcakton masat administrative dhe dispozitat përfundimtare.
VII.
INSTITUCIONET DHE ORGANET QË NGARKOHEN PËR ZBATIMIN E PROJEKT VENDIMIT

Për zbatimin e këtij vendimi ngarkohen Ministria e Infrastrukturës dhe Energjisë dhe Agjensia për Efiçencën e Energjisë, Njësitë e qeverisjes vendore; Konsumatorët e mëdhenj të energjisë; Shpërndarësit e energjisë dhe shoqëritë e shitjes me pakicë të energjisë; Institucioni përgjegjës për statistikat; Konsumatorët e tjerë të energjisë të cilëve ju kërkohet nga AEE të raportojnë të dhënat energjetike.
VIII.
PERSONAT DHE INSTITUCIONET QË KANË KONTRIBUAR NË HARTIMIN E PROJEKT VENDIMIT

Projektvendimi është përgatitur nga Drejtoria e Politikave dhe Strategjive të Zhvillimit të Industrisë dhe Energjisë, pranë Ministrisë së Infrastrukturës dhe Energjisë.
Ky projektvendim është dërguar për mendim pranë Ministrisë së Drejtësisë dhe Ministrisë së Financave dhe Ekonomisë.

IX.
RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Projektvendimi nuk shoqërohet me efekte financiare shtesë në buxhetin e shtetit.
ZËVENDËSKRYEMINISTËR

DHE

MINISTËR
    Belinda Balluku
Relacion shpjegues për projektvendimin “Per miratimin e procedurave dhe metodologjisë së ngritjes së platformës se monitorimit dhe verifkimit kursimeve të energjisë”

